PENTSAGUNE FEMINISTA 2025-2026

1. SARRERA

2022-23 ikasturtean abiaturik, Pentsagune Feminista hiru urtez biltzen aritu da hilabetean
behingo maiztasunez gutxi gorabehera. Taldeak lanean jarraitzeko gogoa eta asmoa dauka.
Eta orain arte dinamizatzaile edo koordinatzailea izan den Ane Garciaren lekukoa Maite
Darcelesek hartuko du.

Taldearen helburuak hasierako berberak izaten jarraitzen dute: hainbat irakurgairen bidez
feminismoaren ertz desberdinak lantzea, eztabaidarako gune seguru eta aberatsa sortzea,
eta Hondarribiko herritar feministen arteko sarea indartzea.

Hori dena egiteko, moduetan eta bideetan berritasunak txertatzen joango gara taldeak
dituen beharren eta gaitasunen arabera.

2. NOLA SORTU ZEN EKIMENA?

Ane Garcia Lopezek eta Ane Lekuona Mariskalek Irakurle talde feminista abiatu zuten 2022-
23 ikasturtean. Herrian zegoen behar bati erantzun zion ekimenak eta harrera ona izan
zuen, gaur arte taldeari loturik jarraitu duten hainbat emakumeren sare edo komunitatetxo
bat sorturik. Batzuk hasiera-hasieratik daude, beste batzuk bidean gehitu zaizkigu. 2024-25
ikasturtetik izen berria eman zaio, taldekideek egokiago ikusi dutena: Pentsagune Talde
Feminista. Laugarren ikasturtea izango du datorrena.

Hasiera hartan bi lagunen artean sortutako ekimena izan bazen ere, belaunaldi gazteen
artean izandako elkarrizketak izan ziren proiektuaren sorburua. Honela azaltzen zuten
sortzaileek:

Hondarribiko “energia” feminista oso bideratuta egon da urteetan zehar alardearen
aferara, eta uste izan dugu garrantzitsua dela beste gai batzuk lantzeko espazio bat
sortzea eta gizartearen beste eremu batzuk ere lantzeko aukera zabaltzea.

Era berean, urtetan zehar Emeki taldeak egin duen lanaren errelebo-hartze edo
osatze modura ere ikusten dugu talde hau. Eragile feminista desberdinen arteko
zubiak eraikitzea ere garrantzitsua iruditzen zaigu.

3. NORK ANTOLATZEN DU?
2025-26 ikasturtean Maite Darceles arituko da dinamizazio eta koordinazioa lanetan.
Askotariko antolakunde, enpresa eta kolektiboekin lan egiten duen aholkulari eta
bideratzailea da, idazle moduan ere aritzen delarik. Feminismotik asko edan behar dugula
uste du, antolakundeak, lan mundua eta, orokorrean, gizartea hobetzeko, eta hala egiten

saiatzen da bere lanean ere, teoria eta praktika uztartuz.

Ez da baztertzen uneren batean koordinazioa beste pertsona batekin partekatzea.

Aurreko urteetan gertatu den bezala, aurtengoan ere partaideen laguntza izango dugu
seguru aski saioren bat edo beste gidatzeko (parte-hartzaileen gogoen araberakoa izango
da hori). Eta aurreko urteetan egin den bezala, saioren batera kanpoko norbait gonbidatzea
aurreikusten dugu baita ere, saioak aberatsagoak izan daitezen.

Taldea email zerrenda baten bidez antolatzen da, eta horren bidez partekatzen dira
saioetarako landu beharreko edukiak. Parte-hartzea irekia da, baina komenigarria da
koordinatzaileari abisatzea parte hartu nahi duenak komunikazioak jaso ditzan eta egunean
egoteko aukera eduki dezan.

4. ERRONKA: GAZTEAGOAK ERAKARTZEA

Talde hau hasieratik belaunaldi desberdinetako emakumeek osaturik sortu zen, eta
aberasgarria da oso hain mundu eta bizipen desberdinak dituzten pertsonen arteko elkar
trukea.

Ekimena bultzatu zutenek honela zioten: “Bi lagunen artean sortutako ekimena bada ere,
belaunaldi gazteen artean izandako elkarrizketak izan ziren proiektuaren sorburua”.

Emakume gazteagoen presentzia jaisten joan da azken urteetan, ordea. Horregatik,
gazteagoak taldera erakartzeko zer egin beharko genukeen sakonago aztertu beharra
azpimarratu da, eta saiakera horri indarra ematea datorren urterako erronka
nagusietarikotzat hartu dugu.

5. EGITARAUA

Datorren ikasturteari begira ardatz nagusia feminismoak gizarte eraldaketarako nola lagun
diezagukeen izango da. Joera kezkagarri asko ikusten ditugu gizartean (faxismo berriak,
eskuin muturraren gorakada, autoritarismo berriak, gezurren hedatzea...), eta ez da
moralizazio zurrunetara itzultzeko unea, baizik eta benetan lagundu diezaguketen gogoeta
eta lanketetan sakontzekoa eta inspirazioa lortzea.

Bide horretatik, hasierako egutegi proposamena hau izango da:

Irailak 20 Aurkezpen-saio irekia
Urriak 18 “Caliban eta sorginak” (Silvia Federici)
Azaroak 15 “La fantasia de la individualidad” (Almudena
Hernando)
Abenduak 13 “El cédliz y la espada” (Riane Eisler)
Urtarrilak 24 “Trabajar: un amor no correspondido”
(Sarah Jaffee)




Otsailak 21 Ekofeminismoa (Yayo Herrero)
Martxoak 21 Fikzioa eta etorkizun bizigarriak (Ursula K.
Le Guin)
Apirilak 18 SF - Fikzio espekulatiboa (Donna Haraway)
Maiatzak 16 “Las setas del fin del mundo” (Anna Tsing)
Ekainak 13 Itxiera-saio berezia

Programan aldaketaren bat txerta genezake, batetik, partaideen aldetik beste gairen bat
lantzeko gogoa baldin badago, eta halaber norbaitek bere burua gai bat jorratzeko

eskaintzen badu.

Era berean, gazteak erakartzeko egingo diren saio bereziak ez ditugu egutegian sartu,

egunak haiekin adostu beharko direlako.

Larunbat goizetan jarraituko dugu hitzordua izaten. Hala ere, saioren bat beste egun
batean izan daiteke. Orduari dagokionez, 11:00-13:00 tartean.

Saioetarako liburutegiko aretoren bat erabiliko dugu, aurreikusitako partaide kopuruaren eta
behar teknikoen arabera, areto zehatza zehazten joango garelarik.




